
				এই পাতাটির মুদ্রণ সংশোধন করা প্রয়োজন। 
! আর্য্যাবর্ত্ত । ७श क्रॅ-७शू १६ ܓ ܘ ܛ
এখনও বিদ্যমান। তাহার দুই পার্শ্বে ক্রমাগত প্রাচীন রাজ্যের ধ্বংসাবশেষ ; দেখিলেই দিল্লীর কথা মনে পড়ে। ইহার নিকটে অনেকগুলি Cata.combs বা ভূগর্ভস্থ বাসস্থান আছে। রোমের সম্রাটগণ যখন খােষ্টবিদ্বেষী ছিলেন, তখন তঁহাদের উৎপাত হইতে রক্ষা পাইবার জন্য খাষ্টীয়ানরা এই সব ভূগর্ভস্থ স্থানে বাস করিতেন। আমি একটিতে নামিয়াছিলাম। একজন পাদরী পথপ্রদৰ্শক ছিলেন। হাতে বাতি লইয়া নামিতে হয় ; কারণ, সে স্থানে সূর্য্যালোক প্রবেশ করে না । ৬০ ফুট মাটির নিম্নে মাইলের পর মাইল পাতারের ও ক্ষুদ্র ক্ষুদ্র ইষ্টকের গ্যালারি চলিয়াছো-অনেকটা দেওয়ালের গাত্রে তাকের মত। এই সব তাকে সেকালের খাষ্টীয় নিদিগের জন্ম মৃত্যু বিবাহ সবই হইত। কোথাও গোর রহিয়াছে, কোথাও বা চ্যাপেল বা ভজনালয়। দুই একটি কবরে এখনও কঙ্কাল রহিয়াছে দেখা যায়। দুই একটা মামির ( Mummy) ন্যায় দেখিলাম ; একটি স্ত্রীদেহের মস্তকে কৃষ্ণ কেশ দেখা গেল। আলোকের জন্য আমাদের পল্লীগ্রামে ব্যবহৃত মৃৎপ্রদীপের ন্যায় প্রদীপ ব্যবহৃত হইত। একস্থানে কতকগুলি সংগৃহীত রহিয়াছে, দেখিলাম। স্থানে স্থানে কিছু কিছু কারুকার্য্যও আছে দেখিলাম। অনেক স্থানে মৎস্য অঙ্কিত আছে, যিশুর সহিত ইহার কি একটা Symbolical সম্বন্ধ আছে প্রদৰ্শক পাদ্রি বলিয়া দিয়াছিলেন, ভুলিয়া গিয়াছি। এত নিয়েও বাতাস বেশ শুষ্ক মনে হইল, আৰ্দ্ধতা নাই। বরং দুই এক স্থানে যথায় নূতন মেরামত হইয়াছে ড্যাম্প ( Damp ) মনে হইল। এইরূপ ভূগর্ভস্থ রাস্তা নাকি ৬০ মাইল আছে।
রোমের চতুঃপার্শ্বস্থ স্থানে বসতি বড়ই কম, প্রায়ই খোলা মাঠ। শুনিলাম, ম্যালেরিয়ার অত্যন্ত প্রকোপ। "
এই প্রাচীন সহরে আর একটি জিনিষ দেখিয়াছিলাম, যাহা য়ুরোপে আর কোথাও বোধ হয় নাই । আমি যে হোটেলে ছিলাম তাহার পার্থেই রাজমাতা মার্গেরটার প্রাসাদ। একদিন দ্বিপ্রহরে দেখি, রাণীর প্রাসাদে অন্নসত্র বসিয়াছে। ম্যাকারোণী রাধিয়া বিতরণ করা হইতেছে, যত দরিদ্র লোক টিন ভাড় প্রভৃতি পুরিয়া সেই অন্ন লইয়া কেহ নিকটে রাস্তার উপর বসিয়াই আহার করিতেছে, কেহ বা গৃহে যাইতেছে।
এই ম্যাকারোণী ইতালীয়দিগের সাধারণার খাদ্য । ব্যাপারটা কি বোধ হয় অনেকেই জানেন। চাউল, গোধূম, যব প্রভৃতি শস্য চূর্ণ করিয়া তাহাই অল্প

